
Nurota tuman hokimi,

Tuman  Ma’naviyat va ma’rifat 
kengashi raisi

 A.Fayziyev

Tuman Ma’naviyat va ma’rifat kengashining yig‘ilish

BAYONI

2025-yil 18-fevral Nurota tuman

Raislik qiluvchi: - A. Fayziyev – tuman hokimi, tuman Ma’naviyat va
ma’rifat kengashi raisi

Ishtirok etganlar: - Kengash a’zolari (ro‘yxat) bo‘yicha, korxona,tashkilot
va muassasalar rahbarlari

KUN TARTIBI:

1. Tuman Ma’naviyat va ma’rifat kengashining 2025-yil davomida
ma’naviy-ma’rifiy sohada amalga oshiriladigan ustuvor vazifalari va
faoliyatining asosiy yo‘nalishlari haqida.

2.Turli masalalar

_____________________________________________________________
(Fayziyev, Vafoyev, Bobonazarov,Usmonov ,Qobilov.........Fayziyev)

Mamlakatimizda amalga oshirilayotgan keng ko‘lamli ma’naviy-ma’rifiy

islohotlardan ko‘zlangan asosiy maqsad bugungi murakkab va tahlikali zamonda
yurtimizda tinchlik-barqarorlikni, xalqimiz farovonligini ta’minlash, yoshlarimizni
milliy qadriyatlarimiz asosida vatanparvarlik, fidoyilik va yaratuvchanlik ruhida
tarbiyalashdir.

O‘zbekiston Respublikasi Prezidentining 2023-yil 22-dekabrdagi Respublika
Ma’naviyat va ma’rifat kengashining kengaytirilgan majlisidagi nutqida
“Ma’naviyat hayotimizdagi yagona kuch, yangi harakatga aylanishi kerak”
degan bosh g‘oyani ilgani surdi. Qayd etildiki, keyingi yillarda mamlakatimizda
ma’naviy-ma’rifiy sohalar, madaniyat, san’at va adabiyot sohalarini rivojlantirish
bo‘yicha salmoqli natijalarga erishildi.

 Tumanimizda aholi o‘rtasida huquqiy madaniyatni shakllantirish bo‘yicha
huquqiy-ma’rifiy tadbirlarni xalqimizning boy tarixi, ilmiy-madaniy merosi,
milliy-diniy qadriyatlarni o‘rgatish bilan uyg‘un holda tashkil qilish, xalqimizning
milliy qadriyatlari va ma’naviy merosini asrab-avaylash, keng ommalashtirish
hamda rivojlantirishni davlat tomonidan qo‘llab-quvvatlash masalasi ham g‘oyat
muhim ahamiyatga ega.

Kun tartibidagi masalalar bo‘yicha, bildirilgan taklif va fikr-mulohazalar
asosida tuman Ma’naviyat va ma’rifat kengashi yig‘ilishi

QAROR QILADI:

1. Tuman Ma’naviyat va ma’rifat kengashining 2025-yil davomida
ma’naviy-ma’rifiy sohada amalga oshiriladigan ustuvor vazifalari va faoliyatining
asosiy yo‘nalishlari bo‘yicha Respublika Ma’naviyat va ma’rifat markazi tuman
bo’linmasi rahbari V.Qobilovning axboroti ma’lumot uchun qabul qilinsin.

2. Tuman Ma’naviyat va ma’rifat kengashining 2025-yil har chorakda
o‘tkaziladigan kengash yig‘ilishlarini tashkil etish va o‘tkazish bo‘yicha yillik ish
rejasi 1-ilovaga, tuman Ma’naviyat va ma’rifat kengashi tarkibi 2-ilovaga, tuman
Ma’naviyat va ma’rifat Kengashi huzuridagi ijtimoiy-ma’naviy muhit va targ‘ibot
ishlari holatini o’rganish bo‘yicha ishchi guruhi tarkibi 3-ilovaga, tumanda 2025-
yilga mo‘ljallangan mulkchilik shaklidan qat’i nazar barcha korxona, tuman
Ma’naviyat va ma’rifat Kengashining 2025-yilda maʼnaviy-maʼrifiy, tarbiyaviy
ishlar samaradorligini yanada oshirish, ijtimoiy-ma’naviy muhit barqarorligini
ta’minlash bo‘yicha amalga oshirilgan ishlarni muvofiqlashtirishga moʻljallangan
yoʻl xaritasi 4-ilovaga, muassasa va tashkilotlarda o‘tkaziladigan “Ma’rifat soati”
mavzulari 5-ilovaga, ma’naviy-ma’rifiy ishlar samaradorligini oshirish yuzasidan



korxona, tashkilot va muassasalarda amalga oshirilayotgan tashkiliy-amaliy ishlar
holatini o‘rganish bo‘yicha reja-jadvali 6-ilovaga muvofiq tasdiqlansin.

3. Tumanga mas’ul etib biriktirilgan Ma’naviyat va ma’rifat kengashi
a’zolariga bir hafta muddatda Ma’naviyat va ma’rifat markazi tuman
bo’linmasi (V.Qobilov) bilan birgalikda biriktirilgan hududlarda sohada olib
borilayotgan ishlarni chuqur o‘rganib, aniqlangan muammo va kamchiliklarni to‘liq
bartaraf etish bo‘yicha tuman Ma’naviyat va ma’rifat Kengashi majlislarini tashkil
etilishini ta’minlash topshirilsin.

4. Tuman hokimining o‘rinbosari (Sh.Vafoyev), Ma’naviyat va ma’rifat
markazi tuman bo’linmasi (V.Qobilov) tumanda ma’naviy – ma’rifiy sohada
amalga oshirilgan ishlar mazmun-mundarijasi, davlat va jamoat tashkilotlarining
hamkorligini kuchaytirish va muvofiqlashtirib borish bo‘yicha olib borilgan ishlar
monitoringi, barcha korxona, muassasa va tashkilotlarda ma’naviy-ma’rifiy ishlar
samaradorligini yanada takomillashtirish yuzasidan sohaga doir faoliyatlarni
tanqidiy-tahliliy o‘rganilganlik holati to‘g‘risida ma’lumotlarni umumlashtirib, har
oy yakuni bilan tuman Ma’naviyat va ma’rifat Kengashiga, tumandagi ma’naviy-
ma’rifiy ishlar holati yuzasidan axborot kiritib borish amaliyotini davom ettirsin.

5. Tumandagi mulkchilik shaklidan qat’i nazar barcha korxona, tashkilot
va muassasalar rahbarlariga:

Ma’naviyat va ma’rifat markazi tuman bo’linmasi (V.Qobilov) bilan
hamkorlikda bir hafta muddatda 2025-yilda ma’naviy-ma’rifiy ishlar
samaradorligini oshirish va sohani rivojlantirish bo‘yicha “Yo‘l xarita”si va
“Ma’rifat soat”larini ishlab chiqib, tasdiqlasin hamda ijrosini ta’minlasin.

6. Viloyatdagi faoliyatidan qat’i nazar barcha davlat va nodavlat
tashkilotlari hamda ularning tuman, shahar bo‘linmalari ma’naviy-ma’rifiy
sohada 2024-yil davomida olib borgan ishlari to‘g‘risida ma’lumotlarni viloyat
hamda hududiy Ma’naviyat va ma’rifat kengashlariga taqdim etish choralarini
ko‘rsin.

7. Tuman Maktabgacha va maktab ta’limi bo’limi (B.Bobonazarov),
Ma’naviyat va ma’rifat markazi tuman bo’linmasi (V.Qobilov) bilan birgalikda
maktabgacha ta’lim, umumiy o‘rta ta’lim muassasalarida ma’naviy-ma’rifiy va
tarbiyaviy ishlar samaradorligini oshirishga hamda ma’naviy tahdidlarning oldini
olish bo‘yicha amalga oshirilayotgan ishlar holatini o‘rganish va muhokama qilib
borish amaliyotini davom ettirsin.

8. Tuman hokimining o‘rinbosari (Sh.Vafoyev), tuman hokimining davlat
tili to‘g‘risidagi qonun hujjatlariga rioya etilishini ta’minlash masalalari



bo‘yicha maslahatchisi (U.Kenjayev), Ma’naviyat va ma’rifat markazi tuman
bo’linmasi (V.Qobilov), tegishli korxona va tashkilotlar tumandagi LED
ekranlarda 2025-yil davomida yurtimizda, viloyatimizda barcha sohalarda amalga
oshirilgan ishlar, islohotlar bo‘yicha xalqimizni xabardor qilish maqsadida ijtimoiy
roliklar namoyish etishni yo‘lga qo‘ysin. 

9. Tuman hokimligi va tegishli korxona va tashkilot rahbarlariga:

- 2025-yil – “Atrof-muhitni asrash va “yashil” iqtisodiyot”  yili shiori matnini
tashkilot, korxona, muassasalar peshtoqlarida o‘rnatilishini ta’minlasin.

- barcha markaziy ko‘chalarimiz, aholi gavjum joylarda, chegaradosh
hududlarimiz, chekka ovul va qishloqlarimizga vatanparvarlikni madh etuvchi
shiorlar, hikmatli so‘zlar aks ettirilgan targ‘ibot vositalarini o‘rnatsin.

- barcha korxona va tashkilotlarning ma’naviy-ma’rifiy sohaga mas’ul
xodimlarini Respublika ma’naviyat va ma’rifat markazi huzuridagi Ijtimoiy-
ma’naviy tadqiqotlar institutida shartnoma asosida malaka oshirishlarini tashkil
etsin.

- tumanda davlat tilida ish yuritish, tashqi yozuvlarning tegishli qonunchilik
talablariga muvofiqlashtirish borasidagi ishlarini kuchaytirish topshirilsin.

- tuman markazida foydalanishga topshirilgan “Ma’naviyat va ma’rifat
maskanlarining faoliyati va samaradorligini oshirish borasidagi ishlarni to‘liq
yo‘lga qo‘ysin.

10. Tuman Ma’naviyat va ma’rifat kengashining mas’ul kotibi (V.Qobilov)
mazkur bayonda belgilangan vazifalarning tegishli ijrochilar tomonidan bajarilish
holati va natijadorligi yuzasidan har chorakda tuman Ma’naviyat va ma’rifat
kengashiga axborot kiritib borilishini ta’minlasin.

11. Mazkur yig‘ilish bayoni qarorining ijrosini nazorat qilish tuman hokimining
o‘rinbosari Sh.Vafoyev zimmasiga yuklatilsin.

Bayonlashtirdi V.Qobilov



   

Tuman Ma’naviyat vama’rifat 

Kengashining 2025-yil __ fevraldagi 

- sonli bayonga ___ilova  
   

Tumanda amalga oshirilayotgan ma’naviy-ma’rifiy ishlarni 

muntazam monitoring qilib boruvchi ishchi guruhi 

TARKIBI 

 

1.  Sh.Vafoyev Tuman hokimi о‘rinbosari, tuman Ma’naviyat va 

ma’rifat Kengashi raisi о‘rinbosari,  

guruh rahbari 

2.  V. Qobilov Tuman Ma’naviyat va ma’rifat bо‘linmasi, tuman 

Ma’naviyat va ma’rifat Kengashi mas’ul kotibi, guruh 

rahbari о‘rinbosari 

3.  U.Kenjayev Tuman hokimining Ma’naviy-ma’rifiy ishlar 

samaradorligini oshirish, davlat tili tо‘g‘risidagi qonun 
hujjatlariga rioya etilishini ta’minlash masalalari 

bо‘yicha maslahatchisi, guruh a’zosi 

4.  D.Hasanova Tuman “Barkamol avlod” bolalar maktabi rahbari            
guruh a’zosi 

5.  B.Bobonazarov Tuman Maktabgacha va maktab ta’limi bо‘limi 
boshlig‘i, guruh a’zosi 

6.  U.Usmonov Yoshlar ishlari tuman bо‘limi rahbari, guruh a’zosi 
7.  A.Karimov Tuman Madaniyat bо‘limi rahbari, guruh a’zosi 

8.  L.Mansurov Tuman hokimligi axborot guruhi rahbari, guruh a’zosi 

9.  M.Faxriddinov Yoshlar ishlari agentligi tuman bо‘limi mas’ul xodimi, 

guruh a’zosi 
10.  A.Shamiyev Tuman Axborot kutubxona markazi direktori, guruh 

a’zosi 
   
 

Eslatma: Monitoring guruhi azolari boshqa ishga о‘tgan taqdirda, uning tarkibiga 

ushbu lavozimlarga yangidan tayinlangan yoki zimmasiga tegishli funksiyalarni bajarish 

yuklangan shaxslar kiritiladi. 

